
 

 

 

ᓇᑐᑕᒪᑫᐏᓇᐣ ᑕᐏᓭᓭ ᓄᑯᒼ ᑲᑭᔑᑲᐠ ᐃᐍ ᐅᒋ ᐅᑯᒪᐏᓇᐠ ᐊᓂᔑᓂᓂᐏ 

ᐊᑯᓯᐏᑲᒥᑯᐣ ᐘᐍᓇᐦᒋᑫᐏᐣ 

ᐊᐏᔭᐠ ᑲᑭᐏᓴᑫᐣᑕᒥᐦᐊᑲᓄᐘᐨ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ ᐅᑲᑭᐏᒋ ᑌᐱᓇᓇᐘ ᒋᑎᐸᐦᐊᒷᑲᓄᐘᐨ 

ᐊᑕᐘ, ᐅᐣᑌᕑᐃᔪ | ᐅᐡᑭᔭᐦᑭᐏᐱᓱᒼ 27, 2026 – ᓇᑐᑕᒪᑫᐏᓇᐣ ᑫᐃᔑᐱᒥᓭᐠ ᐅᐍ ᐅᒋ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ 

ᐘᐍᓇᐦᒋᑫᐏᐣ ᑕᐦᐍᓭᓭ ᐊᐊᔕ᙮ ᐊᐏᔭᐠ ᐊᐊᔕ ᐅᑲᑲᑭ ᐸᑭᑎᓇᓇᐘ ᐅᓇᑐᑕᒪᑫᐏᓂᐘᐣ ᒋᑎᐸᐦᐊᒷᑲᓄᐘᐨ ᐃᐍᓂ ᐅᒋ 

ᑲᑭᐏᓴᑫᐣᑕᒥᐦᐊᑲᓄᐘᐨ ᐅᒪᒥᑐᓀᐣᒋᑲᓂᐘᐠ, ᑲᑭᔑ ᐊᔭᒥᐦᐊᑲᓄᐘᐨ, ᐅᔭᐏᐘᐠ, ᐁᑿ/ᓇᐣᑕ ᐱᐦᔑᑿᑎᓱᐏᓂᐠ ᒪᓂᑐᑕᑫᐏᓂᐠ ᑲᑭᔑ 

ᑐᑕᐘᑲᓄᐘᐨ ᒣᑿᐨ ᑲᑭᐱᑎᑲᓇᑲᓄᐘᐨ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ ᒣᑿᐨ ᑲᑭᐱᒥᔭᐦᑭᐘᑭᐸᐣ ᑲᑭᐱᒼᐸᐣᑢᐘᐨ ᐅᑯᒪᐏᓇᐠ 

ᑲᓇᑕ᙮ 

ᐅᐍ ᐅᓇᑯᓂᑫᐏᑲᒥᑯᐠ ᑲᐏᒋᓭᐠ ᐘᐍᓇᐦᒋᑫᐏᐣ ᑭᔕᐳᓂᑲᑌᐸᐣ ᐃᒪ ᐅᑯᒪᐏᓇᐠ ᐅᓇᑯᓂᑫᐏᑲᒥᑯᐠ ᒣᑿᐨ ᓴᑭᐸᑲᐏᐱᓱᒼ 2025᙮ ᑎᐸᐦᐃᑫᐏᓇᐣ 

$10,000 ᒥᓂᑯᐠ $200,000 ᑭᔑᓭᐘᐣ, ᐊᓂᓂᑯ ᑲᔭᐱᒋ ᒪᓂᑐᑕᑫᐏᐣ ᑲᑭᔑᑎᑕᐘᑲᓄᐨ ᐊᐏᔭ᙮ 

ᐅᐍ ᐘᐍᓇᐦᒋᑫᐏᐣ ᑲᐏᐣ ᒋᔭᔑᑎᓂᑲᑌᐠ ᑎᐸᐦᐃᑫᐏᐣ ᐃᐍ ᒪᐡᑭᑭᐏᓇᐠ ᑲᑭᔑᐘᓂᑐᑕᐘᑲᓄᐨ ᐊᐏᔭ ᓇᐣᑕ ᓇᑐᑕᒪᑫᐏᐣ ᐃᒪ ᒪᐡᑭᑭᐏᓇᐠ 

ᓇᑕᐏᐦᐃᐍᐏᓂᐠ᙮ ᑲᐏᐣ ᑲᔦ ᒋᔭᔑᑎᓂᑲᑌᐠ ᓇᑐᑕᒪᑫᐏᓇᐣ ᐃᒪ ᐊᑯᓯᐏᑲᒥᑯᐠ ᐁᑲ ᑲᔭᔑᑕᓯᓇᐦᐃᑲᑌᐠ ᐃᒪ ᓂᐱᑌᓯᓇᐦᐃᑫᐏᓂᐠ D ᐃᐍ ᐅᒋ 

ᐘᐍᓇᐦᒋᑫᐏᐣ ᓇᑯᑕᒪᑫᐏᓂᐠ᙮ 

ᐅᓇᑯᓂᑫᐏᓂᐠ ᓇᑐᑕᒪᐏᓂᐠ ᑲᔭᔑᒋᓭᐘᐨ ᐊᐏᔭᐠ ᑕᐏᓭᓭᓂ ᒥᓂᑯᐠ ᐘᐱᑿᓂᐏᐱᓱᒼ 27, 2028, ᒋᐸᑭᑎᓇᒧᐘᐨ ᑲᓇᑐᑕᒪᐘᐨ 

ᒋᑎᐸᐦᐊᒷᑲᓄᐘᐨ᙮ 

ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ ᑭᐏᑕᓄᐦᑭᒥᑎᐘᐠ ᐸᐸᑲᐣ ᐊᑯᓯᐏᑲᒥᑯᐣ ᐃᑵᓂᐘᐣ ᑲᑭᐱᒼᐸᐣᑢᐘᐨ ᐅᑯᒪᐏᓇᐠ ᑲᓇᑕ ᐸᐸᑲᐣ ᒣᑿᐨ 

ᑲᑭᔭᐦᑭᐘᐦᑭᐸᐣ 1936 ᒥᓂᑯᐠ 1981᙮ ᐊᐏᔭᐠ ᑲᑭᐱᑎᑲᓄᓇᑲᓄᐘᐨ ᐃᒪ ᐊᑯᓯᐏᑲᒥᑯᐠ ᐅᒪᒥᑐᓀᐣᒋᑲᓂᐘᐠ, ᑲᑭᐃᔑ ᐊᔭᒥᐦᐊᑲᓄᐘᐨ, 

ᐅᔭᐏᐘᐠ, ᐁᑿ/ᓇᐣᑕ ᐱᐦᔑᑿᑎᓱᐏᓂᐠ ᐁᑭᔑ ᒪᓂᑐᑕᐘᑲᓄᐘᐨ᙮ 

“ᓄᑯᒼ ᑲᑭᔑᑲᐠ ᑭᒋᓀᐣᑕᑿᐠ ᐃᐍ ᐘᐍᓇᐦᒋᑫᐏᐣ ᐃᐍ ᓇᑐᑕᒪᑫᐏᐣ ᑲᑕᐏᓭᓭᐠ ᒣᑿᐨ ᐁᑿ ᐊᐏᔭᐠ ᐅᑲᑭ ᐸᑭᑎᓇᓇᐘ ᐅᓇᑐᑕᒪᑫᐏᓂᐘᐣ 

ᒋᑎᐸᐦᐊᒷᑲᓄᐘᐨ ,” ᐃᑭᑎ ᑕᐠ ᑫᓂᐠᐢ, ᐅᑕᔭᒥᑕᒪᑫ, ᐠᓫᐊᔨᐣ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐠ, ᐁᑿ ᓇᑐᑕᒪᐏᓂᐠ ᐘᐍᓇᐦᒋᑫᐏᓂᐠ 

ᐅᑕᔭᒥᑕᒪᑫ᙮ “ᑕᐏᒋᐦᐊᑲᓄᐘᐠ ᐊᐏᔭᐠ ᒋᓂᐦᓯᑐᑕᒧᐘᐨ ᑫᑯᓀᐣ ᐊᔑᒋᓭᐠ ᐃᒪ ᐘᐍᓇᐦᒋᑫᐏᓂᐠ, ᐊᐣ ᑫᑐᑕᒧᐘᐨ ᐸᑭᑎᓇᒧᐘᐨ 

ᓇᑐᑕᒪᑫᐏᓂᓂ, ᐁᑿ ᐊᐣ ᑫᐏᒋ ᑌᐱᓇᒧᐘᐨ ᒪᒥᑐᓀᐣᒋᑲᓂᐠ ᒥᓄᔭᐏᓂᓂ ᐁᑿ ᒥᓄᓭᐏᓂᐠ ᐏᒋᐦᐃᐍᐏᓇᐣ᙮” 

ᐅᐍ ᐘᐍᓇᐦᒋᑫᐏᐣ ᐊᔑᑎᓂᑲᑌ ᑲᑭ ᐅᐡᒋᑲᑌ ᑲᐃᔑ ᐅᓇᐦᑌᐠ ᑫᐏᒋ ᐱᒼᐸᐣᒋᑲᑌᑭᐣ ᓂᔑᐣ ᔓᓂᔭᐏ ᑿᔭᑎᓂᑫᐏᓇᐣ:   

• ᐊᑕᐏᐦᐃᐍᐏᓂᐠ ᔓᓂᔭᐏ ᑿᔭᑎᓇᒪᑫᐏᐣ $150,000,000 ᑫᐏᒋ ᐏᒋᐦᐃᐍᓭᐠ ᓇᑕᐏᐦᐃᐍᐏᐣ, ᒥᓄᓭᐏᐣ, ᒪᒥᓄᓂᑫᐏᐣ, 

ᑲᓇᐍᐣᑕᑿᑭᐣ ᐃᔑᑭᔑᐍᐏᓇᐣ, ᑭᑭᓄᐦᐊᒪᑫᐏᓂᐠ ᐁᑿ ᑲᓄᑫᐏᓂᐠ ᐃᔑᒋᑫᐏᓇᐣ᙮ 

• ᓇᓇᑲᑕᐘᐸᒋᑫᐏᓇᐣ ᐁᑿ ᑲᓄᑫᐏᓇᐣ ᔓᓂᔭᐏ ᑿᔭᑎᓇᒪᑫᐏᐣ ᑫᐏᒋ ᑿᔭᑎᓇᑲᓄᐨ $235,500,000 ᑫᐏᒋᐏᒋᐦᐃᐍᓭᐠ 

ᓇᓇᑲᑕᐘᐸᒋᑫᐏᓇᐣ, ᑭᑭᓄᐦᐊᒪᑫᐏᐣ ᐁᑿ ᒋᐱᒪᒋᒋᑲᑌᐠ ᐃᐍ ᐅᑕᓇᐠ ᑲᑭᐱ ᐃᓯᓭᐠ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ ᐁᑿ 

ᒥᐦᑭᑲᑌᑭᐣ ᓂᑿᐦᐊᑲᓇᐣ ᑲᑭ ᐊᔑᒋᓭᑭᐣ ᐃᒪ ᐊᑯᓯᐏᑲᒥᑯᐠ᙮ 

ᐅᐍ ᐘᐍᓇᐦᒋᑫᐏᐣ ᐅᒋᑿᔭᒋᓭ $150,000,000 ᒥᓂᑯᐠ ᓇᑭᓭ ᔓᓂᔭᐣ ᑿᔭᑎᓇᒪᑫᐏᐣ ᐃᒪ ᐊᓂᔑᓂᓂᐏ ᐏᒋᐦᐃᐍᐏᓇᐣ ᑲᓇᑕ ᐱᒧᒋᑫᐏᓇᐣ 

ᑫᐏᒋ ᐏᒋᐦᐃᐍᓭᐠ ᐃᒪ ᒥᓄᔭᐏᓂᐠ ᐁᑿ ᒥᓄᓭᐏᓂᐠ ᐃᑵᓂᐘᐠ ᐅᒋ ᐊᐏᔭ ᑲᑭᔭᔑᒋᓭᐘᐨ ᓇᑐᑕᒪᑫᐏᓂᐠ ᐘᐍᓇᐦᒋᑫᐏᓂᐠ ᐃᐍ ᐅᒋ ᑲᐃᔑ 

ᒪᒋᐱᒥᓭᐠ ᐘᐍᓇᐦᒋᑫᐏᐣ᙮ 

ᐊᐘᓀᐣ ᑫᑎᓇᐠ ᐅᐍᓂ 

ᐃᑵᓂᐘᐠ ᐁᐦᑕ ᒪᔭᒼ ᓇᑐᑕᒪᑫᐏᓂᐠ ᐘᐍᓇᐦᒋᑫᐏᓂᐠ ᐊᐏᔭᐠ ᑲᔭᔑᒋᓭᐘᐨ ᑕᑭᐏᒋ ᐃᓯᓭᓂ ᑲᐃᔑ ᐸᐯᔑᑯᐘᐨ ᒋᑎᐸᐦᐊᒷᑲᓄᐘᐨ ᐃᒪ 

ᐘᐍᓇᐦᒋᑫᐏᓂᐠ᙮ ᐃᑵᓂᐘᐠ ᐁᐦᑕ ᒪᔭᒼ ᓇᑐᑕᒪᑫᐏᓂᐠ ᐘᐍᓇᐦᒋᑫᐏᓂᐠ ᐊᐏᔭᐠ ᑲᔭᔑᒋᓭᐘᐨ ᐅᑲᑭᑌᐱᓇᓇᐘ ᑭᐡᐱᐣ: 

https://ihsettlement.ca/eligibility/hospitals-included/

• ᑲᑭᐱᑎᑲᓇᑲᓄᐘᑵᐣ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ ᑲᓂᐱᑌᓯᓇᐦᐃᑲᑌᓂᑭᐣ ᐃᒪ ᐅᔑᐱᐦᐃᑫᐏᓂᐠ D ᒣᑿᐨ 

ᑲᑭᔭᐦᑭᐘᓂᓂᑭᐸᐣ ᑲᑭᐱᒼᐸᐣᑢᐘᐨ ᐅᑯᒪᐏᓇᐠ ᑲᓇᑕ, ᐁᑿ  

• ᑲᑭᐃᔑᓭᐘᐨ ᒪᓂᑐᑕᑫᐏᓇᐣ, ᐃᐍ ᑲᔦ ᒪᒥᑐᓀᐣᒋᑫᐏᓂᐠ, ᐊᔭᒥᐦᐃᐍᐏᓂᐠ, ᐅᔭᐏᐠ, ᐁᑿ/ᓇᐣᑕ ᐱᐦᔑᑿᑎᓱᐏᓂᐠ ᒪᓂᑐᑕᑫᐏᓂᐠ, 

ᒣᑿᐨ ᑲᑭᐱᑎᑲᓇᑲᓄᐸᐣ ᐊᐏᔭ᙮ 

ᐁᐡᑲᒼ, ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐣ ᓂᐱᑌᓯᓇᐦᐃᑲᑌᐘᐣ ᐃᒪ ᐸᑲᐣ ᐃᔑᓂᐦᑲᓱᐏᓂᐠ᙮ ᒥᓯᐍ ᓂᐱᑌᓯᓇᐦᐃᑫᐏᐣ, ᑲᔦ ᑲᐃᔑ 

ᐊᔭᒋᓂᑲᓯᓇᓂᐘᐠ ᐁᑿ ᐸᑲᐣ ᑲᓯᐦᐃ ᑲᐯᔑᓇᓂᐘᐠ, ᑕᑿᓄᐣ ᐃᒪ www.IHSettlement.ca᙮ 

ᑲᐃᔑᑎᐯᐣᑕᑿᑭᐣ ᑫᑯᓇᐣ ᐃᑵᓂᐘᐠ ᐅᒋ ᑲᔭᔑᒋᓭᐘᐨ ᐘᐍᓇᐦᒋᑫᐏᓂᐠ ᑲᐃ ᐃᐡᑿᐱᒪᑎᓯᐘᐨ ᒣᑿᐨ ᓇᐣᑕ ᐃᐡᑿᓭᐠ ᐅᐡᑭᔭᐦᑭᐏᐱᓱᒼ 25, 2016, 

ᑲᔦ ᑕᑭᑌᐱᓂᑲᑌᓂ ᒋᐸᑭᑎᓂᑲᑌᓂᐠ ᓇᑐᑕᒪᑫᐏᓂᓂ ᐃᒪ ᐅᒋ ᑲᐃᔑᑎᐯᐣᑕᑿᑭᐣ ᑫᑯᓇᐣ ᑲᐃᔑᐱᒥᓭᐠ ᐃᐍ᙮ 

ᑎᐯᐣᒋᑫᐏᓂᐠ ᓇᑐᑕᒪᐏᓂᐠ ᐊᐏᔭ ᑲᔭᔑᒋᓭᐘᐨ ᑲᐏᐣ ᒋᑌᐱᓭᐘᐨ ᑲᐃᔑᐸᐯᔑᑯᐘᐨ ᒋᑎᐸᐦᐊᒷᑲᓄᐘᐨ ᐃᒪ ᐘᐍᓇᐦᒋᑫᐏᓂᐠ ᑎᐸᐦᐃᑫᐏᓂᐠ᙮ 

ᑲᑭᓇ ᑲᓇᑐᑕᒪᐘᐨ ᐘᐍᓇᐦᒋᑫᐏᓂᐠ ᑲᔭᔑᒋᓭᐘᐨ ᐊᐏᔭᐠ ᐅᑲᐏᒋᐏᒋᐦᐃᑯᓇᐘ ᐊᓄᐦᑭᐏᓂᓂ ᑲᑐᒋᑲᑌᓂᐠ ᐃᒪ ᐘᐍᓇᐦᒋᑫᐏᓂᐠ ᐁᑿ ᓇᑭ 

ᐏᒋᐦᐃᐍᐏᓇᐣ ᑲᑕᑿᑭᐣ᙮ 

ᐏᒋᐦᐃᐍᐏᓇᐣ ᐁᑿ ᒥᓄᓭᐏᐣ 

ᐁᑲ ᑲᑎᐸᐦᐃᑫᓇᓂᐘᐠ ᐊᐸᒋᑕᐏᓇᐣ ᐁᑿ ᐏᒋᐦᐃᐍᐏᓇᐣ ᑕᑿᓄᐣ ᑫᐏᒋ ᐏᒋᐦᐃᑯᐘᐨ ᐊᐏᔭᐠ ᐱᒥᐡᑲᐘᐨ ᐃᐍᓂ ᑲᐃᔑᐱᒥᓭᐘᐨ 

ᓇᑐᑕᒪᑫᐏᓂᐠ ᒧᐡᑭᓀᐱᐦᐃᑫᐏᓂᐠ᙮ 

• ᓇᑐᑕᒪᐏᓂᐠ ᐅᐏᒋᐦᐃᐍᐠ ᐅᑲᑭᐏᒋ ᐏᒋᐦᐊᐘᐣ ᐊᐏᔭᐣ ᒋᓂᐦᓯᑐᑕᒥᓂᐨ ᑲᐃᔑᐱᒥᓭᓂᐠ ᐁᑿ ᒋᑭᐡᒋᑲᑌᑭᐣ ᓇᑐᑕᒪᐏᓂᐠ 

ᒧᐡᑭᓀᐱᐦᐃᑫᐏᓇᐣ᙮ 

• ᓇᑐᑕᒪᑫᐏᓂᐠ ᑲᐱᒼᐸᐣᒋᑫᐨ ᐅᑲᑭᑿᔭᑎᓇᓇᐘ ᐊᐣ ᐁᔭᓂᔑ ᐃᓯᓭᓂᐠ ᓇᑐᑕᒪᐏᓇᐣ, ᒋᓇᑵᐍᐢᑐᐘᐨ ᑲᑵᑎᐍᐏᓇᐣ ᐃᐍᓂ 

ᓇᑐᑕᒪᐏᓂᐠ ᑲᐃᔑ ᐃᓇᐱᓇᓂᐘᐠ ᐊᐦᑯ, ᐁᑿ ᒋᐏᑕᒪᑯᔭᐣ ᐊᐣᑎ ᑫᔭᓂᔑ ᑌᐱᓇᒪᓂᐣ ᐊᐸᒋᑕᐏᓇᐣ, ᐃᐍ ᑲᔦ ᓇᑐᑕᒪᐏᓂᐠ 

ᐅᓇᑯᓂᑫᐏᓂᐠ ᐊᔭᒥᑕᒪᑫᐏᓂᐠ᙮  

• ᓇᑐᑕᒪᐏᓂᐠ ᐘᐍᓇᐦᒋᑫᐏᐣ ᐅᑕᔭᒥᑕᒪᑫᐏᐣ ᑕᑿᐣ, ᑲᐏᐣ ᑲᑎᐸᐦᐃᑫᐦᐃᑯᓯᐣ, ᒋᓇᑵᐍᐡᒋᑲᑌᑭᐣ ᑲᑵᑎᐍᐏᓇᐣ ᐃᐍ ᐅᒋ 

ᓇᑐᑕᒪᑫᐏᐣ ᐁᑿ ᑲᐃᔑᐱᒥᓭᐠ ᑫᑐᒋᑲᑌᐠ᙮ 

• ᑲᓇᑐᑕᒪᐘᐨ ᑎᐸᐦᐃᑫᐏᓂᓂ ᐅᑲᑭᐊᐸᒋᐦᐊᐘᐣ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐣ᙮ ᐏᓂᑯ ᐊᐏᔭ ᐊᑷᓀᐣᑕᐠ ᑫᑐᑕᐠ, ᐁᑿ 

ᐅᓇᑯᓂᑫᐏᓂᐠ ᐅᑕᔭᒥᑕᒪᑫ ᑲᐏᐣ ᑕᑲᐨ ᒋᓇᑕᐍᐣᑕᑯᓯᐨ ᒋᐸᑭᑎᓂᑲᑌᐠ ᓇᑐᑕᒪᐏᐣ᙮ ᑲᒧᐦᒋᑿᔭᑎᓂᑲᑌᑭᐣ ᐊᐸᒋᑕᐏᓇᐣ ᑕᑿᓄᐣ᙮ 

ᑭᐡᐱᐣ ᑲᓇᑐᑕᒪᐨ ᐊᐏᔭ ᑎᐸᐦᐊᒷᐨ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐣ ᐁᑿ ᐁᒥᓇᑲᓄᐨ ᑎᐸᐦᐃᑫᐏᓂᓂ, ᐊᐍ ᐅᑕᔭᒥᑕᒪᑫ 

ᑲᑭᐏᒋᐦᐃᐍᐨ ᑕᑭᓇᑐᑕᒪᐘᐠ ᒋᑎᐸᐦᐊᒷᑲᓄᐘᐨ ᐃᒪ ᐅᒋ ᐅᑯᒪᐏᓇᐠ ᑲᓇᑕ ᑲᑭᐊᓄᐦᐨᑲᑕᒧᐘᐨ ᐃᐍᓂ᙮  

• ᒧᐡᑐᐏᓂᐠ ᐁᑿ ᒪᒥᑐᓀᐣᒋᑲᓂᐠ ᒥᓄᔭᐏᓂᐠ ᐏᒋᐦᐃᐍᐏᐣ ᑕᑿᐣ 24 ᑕᐦᔁ ᑲᐘᑲᓭᐠ ᑎᐸᐦᐃᑲᐣ ᑕᐦᓱᑭᔑᑲ ᐃᒪ ᐸᑯᓭᓂᒧᐏᓂᐠ ᐃᐍ 

ᒥᓄᓭᐏᓂᐠ ᐏᒋᐦᐃᐍᐏᓂᐠ ᒪᒋᑭᑐᐣ ᐃᒪ 1-855-242-3310 ᓇᐣᑕ www.HopeForWellness.ca᙮ ᐏᒋᐦᐃᐍᐏᓇᐣ ᑲᐏᐣ 

ᒋᑎᐸᐦᐃᑲᓂᐘᐠ, ᑲᓇᒋᑲᓇᐍᐣᑕᑿᓄᐣ ᑲᔦ, ᐁᑿ ᑕᑿᓄᐣ ᐍᓂᐦᑎᑯᔑᒧᐏᐣ, ᐸᑿᔨᔑᒧᐏᐣ, ᐅᒪᐡᑭᐅᒧᐏᐣ, ᐊᓂᔑᓇᐯᒧᐏᐣ, ᐁᑿ ᐃᓄᐠᑎᑐᐟ 

ᑲᓇᑐᑕᒪᓂᐘᐠ ᒋᔭᐸᑕᐠ᙮ 

ᐊᐣ ᑫᑐᑕᒪᐣ ᐱᑭᑎᓇᒪᐣ ᑭᓇᑐᑕᒪᐏᐣ 

ᒪᐘᐨ ᑫᐃᔑ ᐍᒋᓭᐠ ᐁᑿ ᑭᓂᐱᓭᐠ ᐸᑭᑎᓇᒪᐣ ᑭᓇᑐᑕᒪᐏᐣ ᐊᒥᒪ ᒪᒪᑕᐘᐱᑯᐠ ᓇᑐᑕᒪᐏᓂᐠ ᑲᐃᔑᑿᔾᑎᓂᑲᑌᐠ ᐅᒪ 

www.IHSettlement.ca᙮ ᐊᐏᔭᐠ ᑲᔦ ᐅᑕᑭᐊᐦᑐᓇᐘ ᐅᓇᑐᑕᒪᐏᓂᐘᐣ ᐃᒪ ᒪᒪᑕᐘᐱᑯᐠ ᓇᐣᑕ ᐏᓇᑐᑕᒪᐘᐨ ᒪᓯᓇᐦᐃᑲᓂᑭᓂᓂ 

ᒋᐃᔑᑭᑎᐘᐨ ᐃᒪ1-888-592-9101᙮ 

“ᐊᐏᔭᐠ ᑲᐏᐣ ᑕᑭᒧᒋ ᐯᔑᑯᓯᐘᐠ ᑐᑕᒧᐘᐨ ᐅᐍᓂ,” ᐃᑭᑎ ᐊᑕᒼ ᑕᓀᓫ, ᐅᑕᔭᒥᑕᒪᑫ, ᑯᐢᑭ ᒥᐣᐢᑭ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐠ ᐁᑿ 

ᓇᑐᑕᒪᐏᐣ ᐘᐍᓇᐦᒋᑫᐏᓂᐠ ᐅᑕᔭᒥᑕᒪᑫ᙮ “ᑭᐡᐱᐣ ᓇᑕᐍᐣᑕᒪᐣ ᒋᐏᒋᐦᐃᑯᔭᐣ ᑲᐃᔑ ᐱᒥᑐᒋᑲᑌᐠ, ᒪᒧᔕᑭᓇᐣ ᐏᑕᒪᑫᐏᓇᐣ, ᓇᐣᑕ ᑭᐡᑐᔭᐣ 

ᓇᑐᑕᒪᑫᐏᐣ ᒧᐡᑭᓀᐱᐦᐃᑫᐏᐣ, ᐊᔭᐘᐠ ᓇᑐᑕᒪᑫᐏᓂᐠ ᐅᐏᒋᐦᐃᐍᐠ ᐁᑿ ᑯᑕᑭᔭᐣ ᐏᒋᐦᐃᐍᐏᓇᐣ ᑕᑿᓄᐣ᙮ ᐊᐏᔭᐠ ᐸᔭᑕᐠ ᑕᑕᐏᓭᓭᐘᐠ 

ᒋᐟᔓᑕᒧᐘᐨ ᐃᐍᓂ᙮” 

https://ihsettlement.ca/eligibility/hospitals-included/
http://www.ihsettlement.ca/
https://www.hopeforwellness.ca/
https://www.ihsettlement.ca/

ᑭᔭᐱᐨ ᐱᒥᑭᑫᐣᑕᐣ ᑫᑯᐣ ᐁᑿ ᓇᐢᑲᐣ ᒋᐏᒋᐦᐃᑯᔭᐣ 

ᐃᓇᐱᐣ www.IHSettlement.ca, ᒪᓯᓇᐦᐅᑎᓯᐣ ᒋᐱᒥᐏᑕᒪᑯᔭᐣ ᑫᑯᓇᐣ ᐃᒪ ᒪᒪᑕᐘᐱᑯ ᒪᓯᓇᐦᐊᒪᑐᐏᓂᐠ, ᓇᐣᑕ ᐃᔑᑭᑎᐣ ᐃᒪ 1-888-

592-9101 (ᒣᑿᐨ ᑲᐱᒥᑯᓇᑲᐠ ᒣᑿᐨ 8 a.m. ᒥᓂᑯᐠ 8 p.m.  ET, ᑲᐏᐣ ᐁᐦᑕ ᒣᑿᐨ ᑲᑭᐱᒋᓇᓂᐘᐠ)᙮ ᑭᑕᑭ ᐃᔑ ᒪᓯᓇᐦᐃᑫ ᑲᔦ ᐃᒪ 

ᒪᒪᑕᐘᐱᑯᐠ ᒪᓯᓇᐦᐊᒪᑐᐏᓂᐠ GeneralInfo@Contact.IHSettlement.ca᙮ 

----------------------------------------------------------------------- 

ᒋᐏᒋᑲᑌᐠ ᐃᒪ ᑎᐸᒋᒧᐏᓂᐠ: 

ᓇᑐᑕᒪᑫᐏᓇᐣ ᐊᔕ ᑕᐏᓭᓭ ᐃᐍ ᐅᒋ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓹᑲᒥᑯᐣ ᐘᐍᓇᐦᒋᑫᐏᐣ ᓄᑯᒼ ᑲᑭᔑᑲᐠ᙮ 

ᐊᐏᔭᐠ ᑲᑭᔑ ᐸᑲᒥᐡᑲᑯᐘᐨ ᐅᒪᒥᑐᓀᐣᒋᑲᓂᐘᐠ, ᑲᐃᔑ ᐊᔭᒥᐦᐊᑲᓄᐘᐨ, ᐅᔭᐏᐘᐠ, ᐁᑿ/ᓇᐣᑕ ᐱᐦᔑᑿᑎᓱᐏᓂᐠ ᑲᑭᔑ ᒪᓂᑐᑕᐘᑲᓄᐘᐨ 

ᒣᑿᐨ ᑲᑭᐱᑎᑲᓇᑲᓄᐘᐸᐣ ᐃᒪ ᐅᑯᒪᐏᓇᐠ ᐊᓂᔑᓂᓂᐏ ᐊᑯᓯᐏᑲᒥᑯᐠ ᑲᑭᐏᒋ ᐱᒼᐸᐣᒋᑲᑌᑭᐣ ᐃᒪ ᐅᑯᒪᐏᓇᐠ ᑲᓇᑕ ᐊᔕ ᐅᑲᑭ ᐸᑭᑎᓇᓇᐘ 

ᐅᓇᑐᑕᒪᑫᐏᓂᐘ ᒋᑎᐸᐦᐊᒷᑲᓄᐘᐨ᙮ 

ᐅᓇᑯᓂᑫᐏᑲᒥᑯᐠ ᑲᑭᐏᒋᓭᐠ ᐘᐍᓇᐦᒋᑫᐏᐣ ᑿᔭᑎᓂᑫᒪᑲᐣ ᒥᑕso ᑭᒋᒥᑕᓱᒥᑕᓇ ᐁᑿ ᓂᔢ ᑭᒋᒥᑕᓱᒥᑕᓇ ᒥᓂᑯᐠ ᑕᐦᔁᐱᐠ , ᐊᓂᓂᑯ ᑲᔭᐱᒋ 

ᒪᓂᑐᑕᐘᐠᓄᑵᐣ ᐊᐏᔭ᙮ ᓇᑐᑕᒪᑫᐏᓇᐣ ᐃᒪ ᒪᐡᑭᑭᐏᓇᐠ ᓇᑕᐏᐦᐃᐍᐏᐣ ᑲᐏᐣ ᒋᔭᔑᒋᓭᐠ᙮ 

ᐁᑲ ᑎᐸᐦᐃᑲᑌᐠ ᐏᒋᐦᐃᐍᐏᐣ ᑕᑿᐣ ᑫᐏᒋ ᐏᒋᐦᐊᑲᓄᐘᐨ ᐊᐏᔭᐠ ᐅᒪ ᐊᑭᔑᐱᒥᓭᐠ, ᑲᔦ ᓇᑐᑕᒪᑫᐏᓂᐠ ᐅᐏᒋᐦᐃᐍᐠ, ᓇᑐᑕᒪᑫᐏᐣ 

ᐘᐍᓇᐦᒋᑫᐏᓂᐠ ᐅᑕᔭᒥᑕᒪᑫ, ᐁᑿ ᒪᒥᑐᓀᐣᒋᑲᓂᐠ ᒥᓄᔭᐏᐣ ᐏᒋᐦᐃᐍᐏᓇᐣ᙮ 

ᑭᔭᐱᐨ ᐏᑕᒪᑫᐏᓇᐣ ᑕᑿᓄᐣ ᐅᒪ www IHSettlement dot C-A, ᓇᐣᑕ ᐃᔑᑭᑎᔭᐣ 1-888-592-9101᙮ 

ᐅᑎᐸᒋᒧᐠ ᐅᓇᓇᑕᐏᑭᑫᐣᒋᑫᐠ: 

ᓫᐅᐏᐢ ᐸᔦᐟ (Louis Payette), ᑲᓯᒪᔾᐣ 

Media-IH@IHSettlement.ca 

1-647-295-1075 

